«Қыран елім – Қазақстаным!»
атты тақырыпта оқушыларымыздың  патриоттық сезімін ояту мақсатында кітапханашы ұстаздардың ұйымдастыруымен шығармашылық дөңгелек үстел отырысы  өтті.  
Ақжайық, Алтайарасы
Қазақтың шалқар даласы
Республикама қарашы!
Жерімнің дәні маржандай
Қырманы асқар таулардай
Республикама қарашы!
Шолсаң да биік аспаннан
Қарқырар кені тастардан
Республикама қарашы!
Шырқаған сайын тірегі
Республикама қарашы!

1993 жылдың 25 қазан күні ҚазССР-нің мемлекеттік Егемендігі туралы Декларация қабылданып, 2001 жылы Республика күні деп жалпақ жұртқа жария еткен болатын. 8 жыл өткен соң мемлекеттік мерекелер тізімінен алынып тасталып, арада 13 жыл өткен соң мемлекет басшысы Қасым Жомарт Кемелұлы Тоқаевтың бастамасы мен бұл мейрам ұлттық мереке ретінде қайта тойланатын болды.
ҚЫРАН ЕЛІМ – ҚАЗАҚСТАНЫМ

Жиырма бесінші қазан – тарихи күн,
Егемендік жолындағы жарық бір үн.
Ата-бабам аңсап өткен азаттықты,
Паш еткен күн, жар салған күн баршаға шын.
Бұл күн – елдің еңсесін тік ұстаған,
Болашаққа батыл қадам, нық басқан.
Тәуелсіздік атты киелі ұғымның,
Алтын қазық, бастау алар тұсы осыдан.
Көк байрағым көгімде мәңгі тұрсын,
Ұрпағымыз осы жолдан таймасын.
Республика күні – ұлттық намыс күні,
Қазақстанның абыройы асқақтай берсін!
«Жетісай ауданының мамандандырылған «Дарын» мектеп-интернаты» КММ-сінде кітапхана меңгерушісі Балгинбаева Роза Абдикеримовна  мен Есимова Гулбаршын Алтайбайқызы  25 Қазан  Республика күніне орай  “Қыран елім-Қазақстаным!” атты мерекелік іс- шара өткізді. 
Мақсаты: Оқушыларды туған жерін, туған елін, халқын ардақтап өтуге үйрету. Бақытқа жетер даңғыл жолдың бірі - туған Отанды сүюден басталатынын түсіндіру. Отанға деген патриоттық сезімдерін ояту. 
Жалындаған жас дарынды шәкірттеріміз жыр шумақтарын тебірене оқып,  әсем ән, шабытты күйлерін орындады.
Ұлы ағартушы, халқымыздың рухани көсемі А. Байтұрсынов: «Балам деген жұрт болмаса, жұртым дейтін бала қайдан өссін» деген екен. Біз сіздерге тек перзентіміз емес, еліміздің ертеңі, нұрлы болашағы деп қараймыз”- деп Гүлбаршын Алтайбайқызы кешті қорытынды жасады.
Қазақ поэзиясының хас шебері Қ. Аманжолов «Не деген бақытты едің, келер ұрпақ» деп жырлағандай, сендер тәуелсіз елдің азаматысыңдар, сендерді мемлекеттік мереке Республика күнімен шын жүректен құттықтаймыз!

